1º E.S.O.     FUNDAMENTOS COMÚNS AOS DEPORTES COLECTIVOS                         

Seguro que viches en directo ou a través da televisión algun destes deportes nos que se enfrentan dous equipos de xogadores no mesmo campo. Fútbol, balonmán, baloncesto, rugby, hockey, etc.

Todos eles reciben o nome de xogos e deportes colectivos de invasión, xa que teñen numerosas cousas en común. Son aqueles xogos nos que participan dous equipos, constituídos por máis de 2 xogadores, que se enfentan entre sí nun mesmo terreno de xogo pola disputa dun móbil (pelota, disco…), que lles permitirá conseguir puntos se o móbil permanece no seu poder. Nestes xogos establécense relacións de cooperación entre os integrantes do mesmo equipo e de oposición cos do contrario, para conseguir os seus obxectivos.  

FUNDAMENTOS TÉCNICO-TÁCTICOS COMÚNS AOS DEPORTES COLECTIVOS DE INVASIÓN

· A técnica é o conxunto de habilidades motrices específicas determinadas por un regulamento concreto e diferente para cada deporte. 

O regulamento permite e delimita o tipo de acción que poden realizar os xogadores. Deste modo, o móbil pódese conducir ou impulsar cos pés (fútbol), coas mans (balonmán, baloncesto), cun implemento (hockey), ou coas mans e os pés (rugby). Ademáis, poderase pasar cara diante e cara atrás según cada deporte ou se poderá alcanzar a meta dende un espacio máis próximo ou máis alonxado (no balonmán non se pode lanzar dende a área do porteiro, no baloncesto non se pode estar debaixo da canastra máis de 3 segundos seguidos, etc).  

	Xestos técnicos en ataque
	Xestos técnicos en defensa

	Pase – Recepción – Tiro – Conducción do móbil – Fintas
	Posición defensiva – Desprazamento defensivo


· A táctica é o uso das habilidades motrices específicas nun espacio e tempo concretos.

Os xogadores poden realizar accións individuais con obxectivos e intencións tácticas determinadas, pero tamén existen accións colectivas, que son a suma de todas as accións individuais co fin de conseguir os obxectivos principais do xogo.

As accións individuais son combinacións de movementos e habilidades moi variadas que reciben o nome de técnica-táctica individual; utilízanse en función da actividade que se realiza, defensa ou ataque, o obxectivo perseguido, o tempo de xogo, o espacio que se ocupa e no que se actúa, etc.

A táctica colectiva e sistemas de xogo é a forma de organizarse dos equipos tanto para atacar como para defender, onde cada un ten a súa misión, coordinándose para conseguir os obxectivos colectivos. Tamén establecen formas de comunicación entre eles (verbais, xestuais, etc.)

FUNCIÓNS DOS XOGADORES NOS DEPORTES COLECTIVOS DE INVASIÓN

Nos xogos colectivos realízanse de forma cíclica dúas actividades principais: atacar e defender. Os xogadores teñen diferentes obxectivos e funcións en función da actividade que lles toque desempeñar.

	EN ATAQUE
	EN DEFENSA

	Obxectivo principal
	Función principal (Táctica)
	Obxectivo principal
	Función principal (Táctica)

	METER 

GOL OU CANASTRA
	DESMARQUE: Creación e ocupación de espacios libres, con ou sen móbil, que posibiliten alcanzar á meta.
	EVITAR QUE METAN

GOL OU CANASTRA


	MARCAXE: Ocupación de espacios libres que permita recuperar o móbil.


	TÁCTICA EN ATAQUE
	TÁCTICA EN DEFENSA

	Obxectivos
	¿Como se consegue?
	Obxectivos
	¿Como se consegue?

	1. CONSERVAR O MÓBIL
	- Alonxalo dos defensores

- Asegurar o pase: pasalo a un compañeiro que estea libre dos defensores. Non realizar pases se éstes están en liña de pase. Elexir a altura e lugar do pase para que impida ao defensor roubar o móbil.
	1. RECUPERAR O MÓBIL.
	- Facer desprazamentos defensivos

- Interceptar un pase

- Presionar aos atacantes e especialmente ao atacante co balón.

	2. PROGRESAR CO MÓBIL
	Xogador con balón:

- Con pases: levantar a cabeza e observar se hai compañeiros mellor situados que un mesmo respecto á meta. Se os hai, efectuar o pase. 

- Sen pases (por exemplo botando): se non hai compañeiros mellor situados.

Xogador sen balón:

- Situarse en liña de pase.

- Manter unha correcta orientación con respecto á meta e sen deixar de ver o móbil.
	2. IMPEDIR O AVANCE DO RIVAL
	- Manter o triángulo defensivo: 

META

                              +
XOGADOR                                BALÓN

QUE SE DEFENDE             

   Situarse entre a meta e o xogador ao que se defende. Sempre de costas á meta e sen perder de vista ao teu xogador e ao balón.

- Canto máis cerca da meta estea o atacante máis presión deberá exercer á defensa.

	3. FINALIZAR CON ÉXITO
	Xogador con balón: 

- Observar se hai compañeiros en boa posición de tiro.

Xogador sen balón: 

- Buscar espacios valeiros

- Crear situacións de tiro.
	3. EVITAR OCASIÓNS DE TIRO A META
	- Marcaxe con axudas.

- Anticiparse: interceptar o pase ou o tiro e contraatacar.


2º E.S.O.                                                        BALONMÁN                         

É un deporte moi novo, ten pouco máis de 50 anos. Os orixes están en Alemania despois da 1ª Gerra Mundial, Heiser inventou este xogo para ocupar os momentos libres dunha empresa. Pouco tempo despois Carl Schelenz cambiou algo as normas e xogábase con 11 xogadores nun campo de fútbol. En 1947 o balonmán pasou a xogarse con 2 equipos de 7 xogadores en 40x20m.

	Técnica en ataque
	Técnica en defensa

	· Posición base: pernas lixeiramente flexionadas e separadas, o tronco inclinado para adiante e os brazos semiflexionados coas mans preparadas para coller a pelota.

· Pases: frontal, con bote, con suspensión, en pronación, etc).

· Recepción: en posición base.

· Bote: para avanzar no campo, por exemplo nun contraataque.

· Lanzamento: con suspensión, con rectificación da posición, con caída, en vaselina, etc.
	· Posición base: pernas máis flexionadas que no ataque, cunha perna máis avanzada ca outra.

· Bloqueo: para intentar interceptar o lanzamento do atacante, os dous brazos colócanse no medio da traxectoria da pelota contra a portería. 

· Técnica do porteiro: posición equilibrada (detén a pelota coas partes do corpo que teña máis próximas a ela).


	Táctica en ataque
	Táctica en defensa

	· Táctica individual: 

· Desmarcaxe: pode ser con ou sen balón mediante unha finta ou engano.

· Táctica colectiva: 

· Pase e avance: un atacante realízalle un pase a un compañeiro máis avanzado, desmárcase do seu defensor e volve a recibir a pelota. 

· Cruzamento: 2 atacantes intercámbian o seu espacio para provocar un erro da defensa. Pódese dar un pase.
	· Táctica individual: 

· Marcaxe: pode ser “por proximidade” se é ante un atacante con balón, ou “a distancia” ante un atacante sen balón. 

· Táctica colectiva:

·  Cambio de opoñente: 2 defensores intercambian a persoa á que marcan ante o cruzamento de 2 atacantes.




REGULAMENTO BÁSICO DO BALONMÁN

Terreo de xogo: rectángulo de 40x20m. Liña da área a 6m. Liña de penalti a 7m. Liña discontínua a 9m. Liña central. Zona de cambios nas bandas a cada lado da liña central.

Duración do partido: 2 partes de 30 minutos con 10 min. de descanso.

Xogadores: 7 xogadores no terreno de xogo (6 de campo e 1 porteiro) e 5 no banquiño.

Sancións técnicas no balonmán:

· Golpe franco: lanzamento para volver a poñer a pelota en xogo cando o equipo contrario cometeu unha falta. Lánzase dende o lugar onde se cometeu. Os defensas a 3m. da pelota. 

· Pasos: non se poden dar máis de 3 pasos co balón sen botar a pelota. Sanciónase cun golpe franco.

· Dobres: non se pode correr botando a pelota, parar e volver a botala. Sanciónase cun golpe franco.

· Lanzamento de 7m. ou Penalti: sanción máxima a un defensor por evitar, de forma antiregulamentaria -tocar o brazo do balón no lanzamento, empurrar, zancadilla, etc.- unha situación clara de gol. 

· Saque de banda: cando a pelota saelle a un contrario pola liña de banda, lánzase dende o mesmo lugar onde saíu a pelota e pisando a liña.

Sancións disciplinarias no balonmán:

· Amoestación e tarxeta amarela: cando se actúa de forma antiregulamentaria. 

· Exclusión: se o xogador continúa tendo a mesma actitude, o árbitro pode sancionalo cunha exclusión do xogo durante 2 min.

· Descualificación e tarxeta vermella: trala 3ª exclusión do mesmo xogador, non pode volver a xogar pero pode substitírse por outro xogador despois de 2 min.

2º E.S.O.                                                FICHA   DE   BALONMÁN                         

NOME E APELIDOS: ……………………………………………………………………………...               CURSO: …………….

Observa que significa cada figura e utilízaas cando teñas que debuxar:

            Defensores /           Atacantes sen balón   /            Atacante con balón  /              Meta

1. Debuxa as liñas que faltan no campo de balonmán

2. Situa aos xogadores defensores en defensa en zona nunha metade de campo.  

	





3. Debuxa aos defensores ben colocados en defensa en zona tendo en conta a situación dos atacantes e do balón.

4. Sinala que posto ten cada xogador defensor en función da zona que defende. Para isto coloca a inicial de cada palabra dentro do triángulo que representa a cada defensor e que acaba de debuxar o compañeiro nº3 do teu equipo.

	






Completa as seguintes frases tendo en conta o regulamento de balonmán: 

1. ______________________________ chámase ao lanzamento para volver a poñer a pelota en xogo cando o equipo contrario cometeu unha falta.

2. A área __________________________________ tanto polos atacantes como polos defensores.

3. A área está a ___ metros da portería e a liña de puntos discontinua a ___ metros.

4. Pítase dobres cando un atacante _________________________________________________________________

